
Annotatsiya: Ushbu maqolada o‘quvchilarning fizika faniga oid umumiy kompetensiyalarini shakllantirishda elektron va 

mobil ta’lim platformalaridan foydalanishning didaktik imkoniyatlari tahlil etilgan. Natijada ushbu didaktik vositalarning 

ta’lim sifati va samaradorligini oshirishdagi evristik hamda metodologik funksiyalari ko‘rsatib berilgan. Shuningdek, mobil 

ilovalar va dasturiy ta’lim platformalarini takomillashtirishga oid turli taklif va tavsiyalar ishlab chiqilgan. 

Kalit so‘zlar: axborot-kommunikatsiya texnologiyalari, elektron ta’lim, dasturiy ta’lim vositalari, elektron platformalar, 

fizika faniga oid kompetensiyalar, mobil ta’lim turlari, mobil ta’limning tavsifi. 

Abstract: This article analyzes the didactic opportunities of using electronic and mobile educational platforms in shaping 

students’ general competencies in physics. As a result, the heuristic and methodological functions of these didactic tools 

in improving the quality and effectiveness of education are demonstrated. Additionally, various proposals and recommen- 

dations for enhancing mobile applications and software-based educational platforms have been developed. 

Key words: information and communication technologies, e-learning, software-based educational tools, electronic plat- 

forms, physics-related competencies, mobile learning types, description of mobile learning. 

Аннотация: В данной статье анализируются дидактические возможности использования электронных и 

мобильных образовательных платформ для формирования общих компетенций учащихся по физике. В резуль- 

тате показаны эвристические и методологические функции этих дидактических средств в повышении качества и 

эффективности обучения. Также разработаны различные предложения и рекомендации по совершенствованию 

мобильных приложений и программных образовательных платформ. 

Ключевые слова: информационно-коммуникационные технологии, электронное образование, программные 

образовательные средства, электронные платформы, компетенции в области физики, мобильные виды обучения, 

описание мобильного обучения. 

 
KIRISH  

Jahonda ta’lim tizimida innovatsion axborot-ta’lim muhitini shakllantirish, zamonaviy axborot-kommuni- 

katsiya texnologiyalari va mobil dasturiy ilovalarni o‘quv jarayoniga keng tatbiq etish orqali o‘quvchilarning 

fanlarga oid kompetensiyalarini shakllantirishning samarali mexanizmlarini yaratishga oid tadqiqot ishlari olib 

borilmoqda. Xalqaro tashkilotlar va rivojlangan davlatlar tomonidan 2030-yilgacha belgilangan xalqaro ta’lim 

konsepsiyasida ta’limning jamiyat taraqqiyotida asosiy harakatlantiruvchi kuch ekanligi ta’kidlanar ekan, sifatli 

ta’lim berishda mobil dasturiy ilovalarni o‘quv jarayoniga joriy etish orqali virtual ta’lim texnologiyalari, ommaviy 

onlayn ochiq kurslar, ta’limni boshqarish tizimlari va elektron ta’lim modellaridan samarali foydalanishning 

dolzarbligi alohida e’tirof etilmoqda [1]. Jumladan, umumta’lim fanlari, xususan, fizika fanini o‘qitishda mobil 

dasturiy ilovalar, elektron ta’lim resurslari, zamonaviy raqamli qurilmalar, interaktiv dasturiy vositalar hamda 

internet veb-saytlaridan samarali foydalanish orqali o‘quvchilarning fizikaviy jarayonlarni tushunish, kreativ 

ijodiy qobiliyatlarini rivojlantirish, mantiqiy fikrlash va ilmiy dunyoqarashini shakllantirish, shuningdek, mustaqil 

ta’lim olishga yo‘naltirish zamonaviy ta’lim jarayonining muhim yo‘nalishi hisoblanadi. M

MAVZUGA OID ADABIYOTLAR SHARHI 

Respublikamiz ta’lim tizimida axborot-ta’lim muhitidan foydalanish holati, yutuqlari va amalga oshirish 

muammolari K.A. Tursunmetov va A.I. Xudayberdiyeva [2], V.N. Zoitova [3], V.M. Karimova [4], O‘.N. Sultanova [5], 

M. Tolipov [6], Sh.A. Ashirov [7] kabi olimlarning ilmiy tadqiqotlarida o‘z aksini topgan. Bu ilmiy tadqiqotlarda fizika 

fani bo‘yicha mustaqil ta’lim mashg‘ulotlarini tashkil etish, ta’lim oluvchilarda mustaqil fikrlash qobiliya- tini 

shakllantirish, o‘qitish vositalari, mustaqil ta’lim mazmuni va metodikasi, pedagogik-psixologik ahamiyati hamda 

shakllari o‘rganilgan. 

Zamonaviy texnologiyalardan foydalanishning nazariy va metodik asoslari, elektron va masofaviy axborot- 

ta’lim resurslarini yaratish va qo‘llash usullari bo‘yicha A. Abduqodirov [8], U. Begimqulov [9], N.A. Muslimov [10], 

M.E. Mamarajabov [11], S.Q. Tursunov [12], F.H. G‘affarov [13] kabilarning ilmiy ishlarida tadqiq etilgan. Lekin aynan 

IIV akademik litseyi o‘quvchilarining fizika faniga oid umumiy kompetensiyalarini ta’lim platformalari asosida 

shakllantirishning didaktik imkoniyatlari yetarlicha tadqiq etilmagan. 

 

TADQIQOT METODOLOGI YASI  

Jahonda barqaror uzluksiz ta’lim sifatini ta’minlashdagi muammolarni bartaraf etishda ilmiy jihatdan turli 

yondashuvlar amalga oshirilmoqda. Bunday yondashuvlarga uzluksiz ta’lim mazmunini yangilashga urinishlar, 

mobil ilovalar, dastur, darsliklar, o‘quv qo‘llanmalar, yangi o‘quv va ilmiy manbalarni (chet el darsliklari va metod- 

lari) joriy etish, o‘quvchilarning xalqaro mobilligini ta’minlash kabi jarayon va qoidalarni keltirish mumkin. 

O‘zbekiston Respublikasi Prezidentining 2019-yil 8-oktyabrdagi PF-5847-son “O‘zbekiston Respublikasi 

oliy ta’lim tizimini 2030-yilgacha rivojlantirish konsepsiyasini tasdiqlash to‘g‘risida”gi Farmonida ta’lim jarayonla- 

rini raqamli texnologiyalar asosida individuallashtirish, masofaviy ta’lim xizmatlarini rivojlantirish, vebinar, onlayn, 

“blended learning”, “flipped classroom” texnologiyalarini amaliyotga keng joriy etishga alohida e’tibor qaratilgan. 

Shuningdek, O‘zbekiston Respublikasi Prezidentining 2022-yil 28-yanvardagi PF-60-son “2022-2026-yillarga 

mo‘ljallangan Yangi O‘zbekistonning taraqqiyot strategiyasi to‘g‘risida”gi Farmonida 2026-yilga qadar o‘quv 

dasturlari va darsliklarni ilg‘or xorijiy tajriba asosida to‘la qayta ko‘rib chiqib, amalda joriy etish belgilangan. 

Hozirgi kunda ta’lim resurslarining yangi avlodlari paydo bo‘lib, undan ta’lim jarayonida unumli foydalanish 

masalasi kun tartibiga chiqdi. Uzluksiz ta’lim tizimini yanada takomillashtirish, sifatli ta’lim xizmatlari imkoni- 

yatlarini oshirish, mehnat bozorining zamonaviy ehtiyojlariga muvofiq yuqori malakali kadrlar tayyorlash siyo- 

sati davom etmoqda. Ushbu vazifalarni amalga oshirishda akademik litsey o‘quvchilarining fanlarga, xususan 

fizika faniga oid umumiy kompetensiyalarini shakllantirishning shunday bir metodik tizimini yaratish lozimki, 

unda ta’limning mazmuni, maqsadi, vazifasi va barcha komponentlari o‘rtasidagi o‘zaro aloqadorlikni ta’minlash 

imkoniyatlari mavjud bo‘lsin. Ushbu muhim vazifalarni bajarish uchun esa dastlab shu sohada mamlakatimiz va 

xorijda amalga oshirilgan tadqiqot ishlarini o‘rganish va tahlil qilish lozim. 

 

TAHLIL VA NATIJALAR  

Hozirgi kunda ta’lim muassasalarida sifatli axborot-ta’lim muhitini shakllantirish, o‘tkazish, nazorat qilish va 

baholash tizimidan Rossiya, Amerika, Yaponiya, Buyuk Britaniya, Xitoy hamda Janubiy Koreya kabi mamlakat- 

larda samarali foydalanib kelinmoqda. Bularga misol qilib AQShning Toledo shtat universiteti (https://www. 

utoledo.edu/), Yaponiyaning Tohoku universiteti (http://www.tohoku.ac.jp), Tokio texnologiya instituti (https:// 

www.titech.ac.jp), Tsukuba universiteti (https://www.tsukuba.ac.jp) kabi universitetlarni keltirish mumkin. 

Rossiya davlati ta’lim tizimida atom, yadro va elementar zarralar fizikasi fani sohasida Moskva davlat 

universiteti fizika fakultetining “Umumiy yadro fizikasi” kafedrasi va Moskva davlat universiteti Yadro fizikasi ilmiy 

tekshirish institutining “Elektromagnit jarayonlar va atom yadrolarining o‘zaro ta’siri” kafedrasi birgalikda (http:// 

nuclphys.sinp.msu.ru/) elektron platforma tarmog‘ini shakllantirgan. Internet saytida yadro fizikasini o‘qitish 

bo‘yicha metodik ishlar, yangiliklar, video darslar, amaliy mashg‘ulotlar, yadro fizikasining tibbiyot, sanoat va 

ishlab chiqarish integratsiyasi asosida mujassamlashtirilgan. Ushbu tarmoq o‘quv jarayonining samaradorligini 

oshirishga hamda ta’lim oluvchilarda fanga oid kompetensiyalarni shakllantirishga yordam beradi. 

Mamlakatimizda yirik axborot-ta’lim portali hisoblangan “Ziyonet.uz” (www.ziyonet.uz) portali ishga 

tushirilgan va bu portalda barcha ta’lim muassasalari uchun ta’lim resurslari joylashtirilganligi ahamiyatga 

molikdir. Bundan tashqari, umumiy o‘rta ta’lim maktablari o‘quvchilari onlayn ta’lim olishlari uchun Online- 

maktab (online-maktab.uz) ta’lim portali ham ishlamoqda. Oliy ta’lim muassasalari uchun (talim.uzedu.uz) 

internet tarmog‘i talabalar ta’lim olishlari uchun faoliyat yuritmoqda. Bu internet saytlaridagi ma’lumotlar inte- 

grallashgan ko‘rinishda, ya’ni barcha ta’lim yo‘nalishlari uchun umumlashgan holda yaratilgan. 

Xorijiy davlatlarda bulutli xotiraning interfaol imkoniyatlari hamda masofaviy o‘qitish va unga mos virtual 

texnologiyalardan foydalanish bo‘yicha bir qancha axborot-ta’lim muhitlari va virtual texnologiya platformalari 

yaratilgan hamda ulardan keng ko‘lamda foydalanib kelinmoqda. Bularga AQShning Colorado Boulder univer- M

siteti jamoasi tomonidan maktab o‘quvchilari va o‘qituvchilari uchun fizika, kimyo, matematika, geografiya, 

biologiya fanlari bo‘yicha 1,4 milliarddan ortiq simulyatsiyalar (phet.colorado.edu) yaratilganini misol keltirish 

mumkin. Qozog‘iston Respublikasi Ta’lim markazi tomonidan 2011-yildan boshlab maktabgacha, maktab va 

qo‘shimcha ta’lim muassasalaridagi barcha yoshdagi bolalar uchun bilimland.kz onlayn ta’lim platformalari 

ishlab chiqilgan. Chexiya mamlakatida tahsil olayotgan o‘quvchi va talabalar uchun vascak.cz axborot-ta’lim 

muhiti yaratilgan bo‘lib, barcha fizikaviy hodisa va jarayonlarning animatsiyalari tayyorlangan. Bundan tashqari, 

xorijiy mamlakatlarda VirtualLab.net, all-fizika, seninvg07.narod.ru, Physion kabi ko‘plab o‘quvchi va talabalar 

uchun virtual laboratoriya ishlari yaratilgan [14]. 

Mamlakatimizda esa o‘quvchi va o‘qituvchilarning foydalanishlari uchun masofaviy ta’lim shaklida talim. uz 

platformasi yaratilgan. Bu saytdagi barcha ma’lumotlar Colorado Boulder universiteti jamoasi tomonidan 

yaratilgan simulyatsiyalar asosida joylashtirilgan. Bundan tashqari, atom, yadro va elementar zarrachalar 

fizikasini o‘qitishga mo‘ljallangan (http://nuclearphys-edu.uz) platforma yaratilgan bo‘lib, unda nazariy, amaliy 

laboratoriya ishlari hamda mustaqil ta’lim uchun ma’lumotlar kurs sifatida tashkillashtirilgan [15]. 

Ma’lumki, axborot va bilimni istalgan joyda va istalgan vaqtda erkin olish imkoniyati kengaygan sari ta’lim, 

ayniqsa rasmiy ta’limning roli shubha ostiga olinmoqda va ta’lim, jamiyat hamda texnologiya o‘rtasidagi 

munosabatlar oldingidan ham dinamik tus olmoqda. Simsiz, mobil, ko‘chma va qo‘l qurilmalaridan foydala- nish 

ta’limning barcha sohalarida, shuningdek rivojlangan va rivojlanayotgan mamlakatlarda asta-sekin ortib 

bormoqda va diversifikatsiyalashmoqda. Mobil ta’lim kichik miqyosli va qisqa muddatli sinovlardan kengroq, 

uzoq muddatli va integratsiyalashgan tatbiq etish bosqichiga o‘tmoqda. So‘nggi nashrlar, loyihalar va sinov 

tajribalari mobil ta’limning kelajagi va uning tabiati haqida mulohaza yuritish uchun asos bo‘lib xizmat qilmoqda. 

Shu bilan birga, mobil ta’limni jiddiy va mos ravishda baholashdagi muammolar hamda uni rasmiy ta’lim muas- 

sasalari doirasiga integratsiyalash va ommalashtirishdagi qiyinchiliklar o‘rtasidagi bog‘liqlikni tahlil qilish ham 

o‘ta muhimdir. 

Jahon miqyosida mobil ta’limga berilayotgan e’tiborni shu sohada bo‘lib o‘tgan bir qator xalqaro konfe- 

rensiya va anjumanlar misolida ko‘rish mumkin. Masalan, Buyuk Britaniyada xalqaro miqyosda mobil ta’limga 

bag‘ishlangan konferensiyalar va seminarlar soni muntazam ortib bormoqda. Bu jarayon MLEARN konfe- 

rensiyalar seriyasi orqali yaqqol ko‘zga tashlanadi: MLEARN 2002-yildan buyon dunyoning turli davlatlarida 

doimiy ravishda tashkil etib kelinmoqda. Bundan tashqari, IEEE tomonidan homiylik qilingan Xalqaro mobil va 

simsiz texnologiyalar bo‘yicha ta’lim ustaxonasi (WMTE) ham o‘zining muhim o‘rniga ega bo‘lib, 2002-yildan 

buyon konferensiyalar va seminarlar o‘tkazib kelmoqda. Shuningdek, Axborot jamiyatini rivojlantirish xalqaro 

assotsiatsiyasi (IADIS) o‘zining mobil ta’limga bag‘ishlangan konferensiyalar seriyasini 2005-yilda yo‘lga 

qo‘ygan bo‘lib, uning birinchisi Maltada bo‘lib o‘tgan. Mobil ta’lim mavzusi umumiy akademik konferensiyalarda 

ham tobora ko‘proq tilga olinmoqda. Masalan, har yili sentabr oyida Buyuk Britaniyada o‘tkaziladigan Ta’lim 

texnologiyalari assotsiatsiyasi konferensiyasi (ALT-C) ushbu yo‘nalishda ko‘plab taqdimot va muhokamalarni 

o‘z ichiga olmoqda. Bu esa mobil ta’limning akademik hamjamiyatda keng muhokama qilinayotganini va uning 

ahamiyati ortib borayotganini ko‘rsatadi. 

Birlashgan Millatlar Tashkilotining Ta’lim, fan va madaniyat masalalari bo‘yicha tashkiloti (UNESCO) har yili 

UNESCO Mobil Ta’lim Haftaligini o‘tkazadi. Bu ushbu tashkilotning ta’limda axborot-kommunikatsiya texnologi- 

yalari (ICT) bo‘yicha asosiy tadbiridir. Ushbu haftalik doirasida ta’lim xodimlari va tadqiqotchilar mobil texnologi- 

yalar orqali ta’limga oid yondashuvlarga bag‘ishlangan tajribalar bilan o‘rtoqlashib, o‘qitishning innovatsion 

yondashuvlarini targ‘ib qilish va rivojlantirishga harakat qiladilar. Bu jihatlar ushbu mavzuga global miqyosda 

katta e’tibor qaratilayotganini va, eng muhimi, raqamli mobil qurilmalar yordamida yangi ta’lim jarayonlarini 

shakllantirish mumkinligiga bo‘lgan ishonchni tasdiqlamoqda. 

Ta’limning ushbu turi bo‘yicha dunyoga mashhur Jon Traxler mobil ta’limni oltita turga bo‘lishni taklif 
qiladi [16] (1-jadval). 

 
1- jadval: Mobil ta’lim turlari va tavsifi 

№ Mobil ta’lim turi Tavsifi 

1 
Texnologiya asosida 
shakllangan mobil ta’lim 

Ma’lum bir texnologik innovatsiya akademik muhitda qo‘llanilib, uning texnik 

imkoniyatlari va pedagogik samaradorligi sinovdan o‘tkaziladi. 

2 
Miniatyurali, lekin ko‘chma 
e-ta’lim 

Mobil, simsiz va qo‘lga qulay texnologiyalar yordamida an’anaviy e-ta’lim 
yondashuvlari va yechimlari qayta joriy qilinadi. 

3 Ulangan sinf xonasi modeli 
Xuddi shu texnologiyalar sinf sharoitida hamkorlikda o‘qitish uchun qo‘llaniladi va 
interaktiv doskalar kabi boshqa sinf texnologiyalari bilan bog‘lanishi mumkin. 

 
4 

Norasmiy, shaxsiy va 

joylashuvga bog‘liq mobil 
ta’lim 

Mobil texnologiyalar joylashuvni aniqlash yoki video yozib olish kabi qo‘shimcha 

funksiyalar bilan boyitilib, an’anaviy usullar yordamida amalga oshirib bo‘lmaydigan 

ta’lim tajribalarini yaratish uchun qo‘llaniladi. M

5 

Mobil trening / ish faoliyatini 

qo‘llab-quvvatlash 

Ushbu texnologiyalar mobil xodimlarning ish samaradorligini oshirish va ularning 

dolzarb ehtiyojlariga mos keladigan ma’lumot va ko‘rsatmalarni tezkor va kerakli 

joyda taqdim etish uchun ishlatiladi. 

 

6 

Masofaviy / qishloq 

joylar / rivojlanish uchun 

mo‘ljallangan mobil ta’lim 

Ushbu texnologiyalar an’anaviy e-ta’lim tizimlari ishlamaydigan yoki infratuzilma 

yetishmaydigan muhitlarda ta’lim berish va qo‘llab-quvvatlash uchun qo‘llaniladi. 

Mobil ilovalar – ma’lum platformaga o‘rnatilgan va muayyan funksiyalarga ega bo‘lgan planshetlar hamda 

smartfonlar uchun ishlab chiqilgan dasturlardir. Oddiy qilib aytganda, ular muayyan harakatlarni amalga oshi- 

radi va ma’lum bir qator masalalarni hal qiladi. Mobil ilovalarning asosiy qismi mobil qurilmalarning o‘zida 

taqdim etiladi yoki App Store, Google Play, Amazon Appstore kabi mobil qurilmalarga o‘rnatilgan maxsus 

onlayn dasturlar – Play Marketlardan yuklab olinadi. 

Mobil dasturlarning asosan uchta turi mavjud: 

1) mobil sayt; 

2) gibrid dastur; 

3) mahalliy dastur. 

Saytning mobil versiyasi – bu asosiy sahifalarning nusxalari bo‘lgan, biroq mobil qurilmalarning kichik, 

nisbatan ish stoli ekranlarida namoyish qilish uchun moslashtirilgan alohida sahifalar yoki qayta ishlangan 

asosiy sayt bo‘lib, ularning joylashuvi tezkor tartib bilan avtomatik ravishda ekran o‘lchamiga qarab namoyish 

uslubini o‘zgartiradi. Biroq, veb-saytni mobil telefonlarga moslashtirish uning tarkibidagi barcha materiallarni 

kichik ekranga joylashtirishni nazarda tutmasligi lozim [88]. 

Gibrid dastur – bu mobil sayt va mahalliy dastur orasidagi dastur hisoblanadi. Bunday dasturlar mobil quril- 

malarning texnik vositalariga kirish imkoniyati cheklangan. Mahalliy dastur esa eng ko‘p vaqt talab qiladi, ammo 

u har bir mobil operatsion tizim uchun yanada mos keladi. Ishlab chiqish har bir platforma (Windows Phone, 

iOS, Android) uchun alohida amalga oshiriladi. Bu juda qiyin va boshqa dastur turlariga qaraganda mablag‘ 

sarfi katta. Afzalliklari sifatida internet aloqasidan qat’i nazar har qanday joyda ishlashi, tezkorligi, to‘g‘riligi, 

mobil qurilmaning quvvatini va xotirasini tejashi ko‘rsatib o‘tiladi. 

Respublika ta’lim markazining http://restm.zn.uz/ sayti umumiy o‘rta ta’lim maktablari uchun foydalanishga 

mo‘ljallangan bo‘lib, undan akademik litsey o‘quvchilari ham foydalanishlari mumkin. Saytda bayramlar, dars- 

liklar, e’lonlar, maqolalar, metodika, ta’lim, tadbirlar, tavsiyalar, texnologiya va yangiliklar kabi ruknlar mavjud. 

Mazkur saytda berilayotgan materiallardan umumiy o‘rta ta’lim maktablari o‘qituvchilari, maktabdan tashqari 

ta’lim muassasalarida faoliyat yuritayotgan murabbiylar, o‘quvchilar va ularning ota-onalari foydalanishlari 

mumkin. 

Bunday saytlar qatoriga www.ziyonet.uz, www.pedagog.uz va bir qator o‘quv markazlari professor- 

o‘qituvchilari tomonidan yaratilgan saytlarni ham kiritish mumkin. Respublikamizda bunday saytlarni har bir fan 

bo‘yicha tajribali professor-o‘qituvchilar bilan birgalikda yaratishni yo‘lga qo‘yish zarur. Bu orqali har bir fan 

bo‘yicha ishlab chiqilayotgan turli metodikalar, o‘qituvchilarning innovatsion texnologiyalarni tatbiq etishga doir 

dars ishlanmalari, olimpiada masalalari va ularni yechish yo‘llari, turli fizikaviy tajribalarni namoyish etish hamda 

boshqa materiallarni yoritish mumkin. Bu orqali o‘quvchilarning har bir fan bo‘yicha zarur kompetensiyaga ega 

bo‘lishlariga, fanga bo‘lgan qiziqishlarining ortishiga xizmat qiladi. Ta’lim saytlarini yaratish va undan amaliyotda 

qo‘llash muammolarini mobil ilovalar yordamida bartaraf etish mumkin bo‘ladi. 

 

XULOSA VA TAKLIFLAR  

Xulosa qilib aytganda, o‘quvchilarning fizika faniga oid umumiy kompetensiyalarini shakllantirishda dasturiy 

ilovalar va ta’lim platformalari muhim didaktik vosita bo‘lib xizmat qiladi. Ular o‘quvchilarning bilim olish 

jarayonida mustaqil fikrlash, mantiqiy xulosalar chiqarish, ilmiy dunyoqarashni kengaytirish hamda amaliy 

ko‘nikmalarini shakllantirishga yordam beradi. Shuningdek, mobil ilovalar va elektron platformalar orqali ta’lim 

jarayonining interfaolligi kuchayadi, o‘quvchilarning fanlarga qiziqishi ortadi va o‘zlashtirish darajasi sezilarli 

ravishda oshadi. Bu jarayon o‘quvchilarning nazariy bilimlarini amaliy mashg‘ulotlar, simulyatsiyalar va virtual 

laboratoriyalar yordamida mustahkamlashga imkon beradi. 

Taklif etiladigan muhim jihatlardan biri – ta’lim jarayonida mavjud elektron platformalarni takomillashtirish, 

ularni o‘zbek tilidagi kontent bilan boyitish va fizika faniga oid o‘quv-uslubiy majmualarni muntazam ravishda 

yangilab borishdir. Shu bilan birga, ta’lim muassasalarida o‘qituvchilarni raqamli texnologiyalarni qo‘llash 

bo‘yicha qayta tayyorlash kurslariga jalb etish, ularni mobil va elektron ta’lim vositalaridan samarali foydala- 

nishga o‘rgatish zarur. Bu esa ta’lim jarayonida innovatsion yondashuvlarni keng tatbiq etish, xalqaro standart- 

larga mos raqobatbardosh kadrlarni tayyorlash tizimini yangi bosqichga ko‘tarishga xizmat qiladi. M

